
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৪২)



হে মাত! এক্ষণে টপসি আপন চরিত্র সংশোধনে অতিশয় সচেষ্টিত হইয়াছে, আপনি উহাকে কিছু বলিবেন না, দেখুন আমার জন্য কেমন পুষ্প আনয়ন করিয়াছে। মাত! বোধ করি আমি ত্বরায় এমত স্থানে গমন করিব যথায় টপসির সহিত আমার কোন ভেদাভেদ রহিবে না, এবং জগদীশ্বর কৃপা করিয়া সকল পাপ মার্জ্জনা করিবেন। তখন হইতে পারে, সেই অনন্ত সুখধামে আমরা টপসির কারণ পুষ্পানয়ন করিব।



ইভার মৃত্যু

 অধুনা ইভার বিকার প্রাপ্ত হইয়াছে, তথাচ তাহার মুখোপরি শান্তির আভা সন্দর্শন হইতেছিল, এবং তাহার অন্তঃকরণে সত্যের প্রতি বিশ্বাস ও দয়ার্দ্র অভিসন্ধি সকল জাগরূক রহিয়াছে, পরে তদীয় পিতা তাহার মরণাববোধে বিস্তর ক্রন্দন করিতেছিলেন, এমত সময়ে তিনি তাহার পিতার হস্ত ধারণ করিয়া কহিলেন, হে পিত! আপনি ক্রন্দন করিবেন না, স্বর্গেতে পুনরায় তোমার সহিত সাক্ষাৎ করিব, এক্ষণে আমার মস্তকের বিকুঞ্চিত কেশ সকল ছেদন করিয়া দরিদ্র দাস দাসীগণের হস্তে প্রদান করুন, এবং তাহারা আসিয়া আমার শয্যার চতুষ্পার্শ্বে দণ্ডায়মান হউক, যে হেতুক তাহারা অনেক দিন পর্য্যন্ত খেলিবার সময়ে আমার মস্তকের চূলে হস্তার্পণ করত প

